LAPORAN PENILAIAN IMPAK SOSIAL DAN ALAM SEKITAR DALAM SEKTOR PEMBALAKAN
DI NEGERI PAHANG (2026)

DAERAH : ROMPIN

HUTAN SIMPAN - IBAM

KOMPARTMEN : 151 (BLOK A), 153 & 154 (BLOK B)
LUAS : 65.00 HA

Penilaian Impak Sosial (SIA) di kawasan pembalakan di atas telah dilakukan oleh pihak Pejabat Hutan
Daerah Rompin dalam tempoh sebelum, semasa dan selepas aktiviti pembalakan dijalankan bagi
tempoh 2026.

Bagi kajian impak sosial yang telah dikemukakan ke atas penduduk setempat di Kampung Orang Asli
Batu Hitam ,Rompin untuk sepanjang tempoh sebelum, semasa dan selepas pembalakan, hasil kajian
adalah seperti berikut:

SEBELUM AKTIVITI PEMBALAKAN

(berdasarkan borang soal selidik yang digunapakai sehingga tahun 2018)

Berdasarkan maklumbalas awal yang diberi oleh wakil masyarakat orang asli, berpendapat
pengusahasilan yang akan dijalankan akan mendatangkan kesan negatif kepada penduduk setempat.
Walau bagaimanapun, tiada kesan ketara yang negatif kepada penduduk setempat kerana kerja-kerja
pengusahasilan yang akan dijalankan berada agak jauh dari penempatan penduduk dan secara tidak
langsung boleh meningkatkan ekonomi. Di samping itu, aktiviti pengusahasilan ini boleh memberi
kesan kepada faktor ekonomi secara tidak langsung kerana dapat membuka peluang pekerjaan untuk
menambah pendapatan sampingan kepada penduduk tempatan yang berhampiran untuk bekerja
dalam sektor pembalakan. Selain itu, aktiviti pengusahasilan dijalankan di kawasan ini kurang memberi
impak terhadap kestabilan alam sekitar dan kepelbagaian flora dan fauna. Pemantauan secara berkala
akan dijalankan bagi tujuan memastikan kerja pengusahasilan berjalan mengikut peraturan-peraturan
yang ditetapkan.

Secara keseluruhannya, tiada halangan bagi kawasan untuk diusahasilkan ini kerana dapat menjana
pendapatan kerajaan Negeri dari segi kutipan Premium, Royalti, Ses dan lain-lain bayaran dengan
syarat pelaksanaan aktiviti pengusahasilan tersebut mengikut Sistem Pengurusan Hutan Secara
Berkekalan, pematuhan ketetapan dalam penubuhan lading hutan dalam Hutan Simpanan Kekal dan
mematuhi Akta Perhutanan Negara 1984 yang berkuatkuasa atau lain-lain agensi berkaitan.

SEMASA AKTIVITI PEMBALAKAN

(berdasarkan borang soal selidik yang digunapakai sehingga tahun 2018)

Semasa aktiviti pembalakan dijalankan di HS Ibam, maklumbalas awal yang diberi oleh wakil
masyarakat orang asli, berpendapat pengusahasilan yang akan dijalankan kurang mendatangkan
kesan negatif kepada penduduk setempat serta kepada Kesan terhadap factor social ekonomi,alam
sekitar dan kepelbagaian Flora dan Fauna.Selain itu Kawasan pengubahasilan yang dijalankan ini tidak
berada di dalam Kawasan Hutan tadahan air serta Kawasan ini juga menjalankan system Tebangan
memilih yang mana pokok yang ditanda Sahaja akan ditebang. Kawasan ini tidak mempunyai Sungai
yang besar dan keperluan untuk pendaan zon penampan dalam jarak yang ditetapkan mengikut
kelebaran alur air khusus kepada aliran Sungai yang ada di dalam Kawasan Walau bagaimanapun,
tiada kesan ketara yang negatif kepada penduduk setempat kerana kerja-kerja pengusahasilan yang
akan dijalankan berada agak jauh dari penempatan penduduk dan secara tidak langsung boleh
meningkatkan ekonomi.



Selainitu, aktiviti pengusahasilan dijalankan di kawasan ini kurang memberi impak terhadap kestabilan
alam sekitar dan kepelbagaian flora dan fauna. Pemantauan secara berkala akan dijalankan bagi tujuan
memastikan kerja pengusahasilan berjalan mengikut peraturan-peraturan yang ditetapkan.

Secara keseluruhannya tiada bantahan diterima daripada penduduk Kampung ini untuk aktiviti
pembalakan di HS Ibam, pemantauan secara berkala akan sentiasa dijalankan bagi tujuan memastikan
kerja pengusahasilan berjalan mengikut peraturan-peraturan dan syarat yang ditetapkan.

SELEPAS AKTIVITI PEMBALAKAN
(berdasarkan borang soal selidik yang digunapakai sehingga tahun 2018)

Setelah aktiviti pembalakan dijalankan di HS Ibam, maklumbalas yang diterima daripada wakil
penduduk Orang Kampung didapati terdapat kesan negatif daripada penduduk setempat dari segi
kesihatan dan juga alam sekitar. Selain itu, aktiviti pembalakan tidak menjejaskan bekalan air bersih
kepada penduduk setempat dan tidak memberi kesan terhadap isu konflik antara penduduk setempat
dan hidupan liar di kawasan tersebut. Walaubagaimanapun, ianya tidaklah memberi kesan negatif
kerana kerja pengusahasilan yang akan dijalankan berada agak jauh dari penempatan penduduk.

Secara keseluruhannya, aktiviti pengusahasilan dijalankan di kawasan ini kurang memberi impak
terhadap kestabilan alam sekitar dan kepelbagaian flora dan fauna. Pemantauan secara berkala akan
sentiasa dijalankan oleh pentadbiran ini di bawah Pejabat Renjer Hutan Muadzam.



PENILAIAN IMPAK SOSIAL DAN ALAM SEKITAR DALAM SEKTOR PEMBALAKAN DI NEGERI
PAHANG (2022)

DAERAH : ROMPIN
HUTAN SIMPAN : LESONG
NO. LESEN : CR01-07-21 (KP)

Penilaian Impak Sosial (SIA) di kawasan pembalakan di atas telah dilakukan oleh pihak Pejabat
Hutan Daerah Rompin dalam tempoh sebelum, semasa dan selepas aktiviti pembalakan dijalankan di
bagi tempoh 2018 sehingga 2021.

Bagi kajian impak sosial yang telah dikemukakan ke atas penduduk setempat di Felda Selancar 2
untuk sepanjang tempoh sebelum, semasa dan selepas pembalakan, dapatan kajian adalah seperti
berikut:

SEBELUM AKTIVITI PEMBALAKAN
(berdasarkan borang soal selidik yang digunapakai sehingga tahun 2018)

Berdasarkan respon awal yang diberi oleh para responden, tiada kesan ketara yang negatif kepada
penduduk setempat dari segi ekonomi, infrastruktur, kesihatan, kestabilan sosial, kestabilan alam
sekitar dan kepelbagaian flora dan fauna. Bahkan dengan adanya aktiviti pembalakan tersebut
dijangka berlakunya peningkatan ekonomi penduduk setempat, penambahbaikan infrastruktur, tiada
penularan penyakit berjangkit, tiada gejala sosial negatif yang akan mempengaruhi penduduk
setempat, perubahan alam sekitar dalam keadaan terkawal dan kepelbagaian flora dan fauna dapat
dipelihara.

Pemantaan secara berkala akan dijalankan oleh pihak Pejabat Hutan Daerah bagi memastikan kerja-
kerja pengusahasilan berjalan mengikut peraturan yang berkuatkuasa.

SEMASA AKTIVITI PEMBALAKAN
(berdasarkan borang soal selidik yang digunapakai sehingga tahun 2018)

Semasa aktiviti pembalakan dijalankan di HS Lesong, maklumbalas yang diterima daripada wakil
penduduk Felda Selancar 2, adalah tiada kesan ketara yang negatif kepada penduduk setempat dari
segi ekonomi, infrastruktur, kesihatan, kestabilan sosial, kestabilan alam sekitar dan kepelbagaian
flora dan fauna. Walaupun demikian, tidak dinafikan akibat daripada aktiviti pembalakan telah
memberikan sedikit kesan dari segi alam sekitar iaitu berlakunya peningkatan pencemaran alam
sekitar seperti sampah, sisa pepejal dan lain-lain. Selain daripada itu, akibat daripada pembukaan
kawasan pembalakan sedikit sebanyak mengakibatkan hakisan tanah, tanah runtuh dan banijir
lumpur.

Secara keseluruhannya wakil penduduk berpendapat kesan daripada pembukaan kawasan
pembalakan akan menyebabkan pokok ubatan yang terdapat di dalam hutan akan terjejasa,
walaubagaimanapun tiada bantahan diterima bagi meneruskan aktiviti pembalakan di HS Lesong.

SELEPAS AKTIVITI PEMBALAKAN
(berdasarkan borang soal selidik yang digunapakai sehingga tahun 2018)

Setelah aktiviti pembalakan dijalankan di HS Lesong, maklumbalas yang diterima daripada wakil
penduduk Felda Selancar 2 adalah tiada kesan ketara yang negatif kepada penduduk setempat.



Berdasarkan maklumbalas daripada penduduk setempat, didapati penduduk di sekitar HS Lesong
tidak menjadikan hutan simpan sebagai tempat untuk mencari sumber pendapatan. Justeru tiada
kesan negatif akibat aktiviti pembalakan kepada penduduk di Felda Selancar 2. Responden turut
memberikan maklumbalas bahawa aktiviti pembalakan yang dijalankan memberi kesan kepad
bekalan hasil hutan, sungai dan ekopelancongan, walaubagaimanapun ianya tidak memberikan
kesan secara langsung kepada penduduk sekitar kerana sumber ekonomi penduduk bukanlah
daripada Hutan Simpanan Kekal (HSK).

Hasil daripada maklumbalas yang diterima daripada penduduk setempat, pembalakan telah memberi
manfaat kepada aktiviti ekonomi tradisional / baharu komuniti tempatan. Manakala, dari segi sosial,
wakil penduduk telah memberi maklumbalas bahawa terdapat perubahan ke arah kebaikan dan
keburukan kepada penduduk tempatan setelah jalan balak dibina. Antara perubahan yang membawa
kepada kebaikan adalah tersebut adalah penggunaan hasil hutan oleh komuniti meningkat,
peningkatan kemasukan pembeli (orang tengah) berdaya tinggi dapat memanfaatkan pembekal
tempatan, meningkatkan tahap pendidikan dalam kalangan komuniti tempatan, memudahkan
aksesibiliti antara kampung-kampung berdekatan serta pembinaan jalan hutan dapat memudahkan
penduduk berulang alik ke tempat kerja.

Selain itu juga, aktiviti pembalakan telah sedikit menjejaskan keselesaan/ keselamatan/ kesihatan
komuniti tempatan seperti keadaan jalan kampung, keselamatan lalu lintas di jalan kampung dan
persekitaran serta kualiti udara akibat laluan kenderaan balak turut terjejas. Walaubagaimanapun, hal
ini dapat ditangani dengan membuat kawalan pergerakan dan masa untuk lori balak keluar masuk
melalui kawasan kampung. Kesan daripada aktiviti pembalakan pengetahuan dan kemahiran
tradisional sedia ada dapat menguntungkan komuniti tempatan.

Secara keseluruhannya, wakil penduduk berpendapat kawasan penduduk kurang terjejas dengan
kesan pembalakan terhadap keindahan hutan.



